
Башҡортостан! Бейек тауҙар иле,
Аллы-гөллө аҡлан, яландар;

Оҙон йылға, тәрән күлдәр иле,

Йырып сыҡҡыһыҙ ҡарурмандар.
Балыҡ тулы зәңгәр күлдәр һиндә,
Кейек, ҡош-ҡорт тулы урманың.

Еләк-емешкә бай аҡландарың,

Ер ҡуйыныңда тоташ хазина.

Яңы уҡый йорто, мәҙәниәт һарайы һиндә, 

Киң йылғаларыңда күперҙәр.

Өр  яңы спорт һарайҙары, бассейндар,

Балалар баҡсаһы, мәктәптәр…
Мөғжизәләреңә һоҡланғыһыҙ:

Шихан тауҙарын серле.

Быуаттар тарихын     һаҡлай
Шүлгәнташ мәмерйәһе.

Украина, Чечня, Карабах…

Һуғыш шауҡымдары һәр ерҙә.

Башҡортостан!    Һин зәңгәр күк иле, 
Тыныс тормош гөрләй ереңдә.

Ситтә торһон Швейцария, Мысыр,

Төркиә  лә кәрәкмәй миңә.

Мин хайранмын тәбиғәтең менән,
Төрөнгәнһең, Башҡортостан, йәшеллекә.

Дәүләт символдарына ла баҡһаң,

Флагың  хәтерләтә үҙеңде:

Зәңгәр төҫөң -һыулап туймаҫ һауаң,

Ә йәшеле – хәтфә  үләнең.

Ә аҡ төҫөң -  тәрән мәғәнәле:

Сафлыҡ-паҡлыҡты ул аңлата.

Аҡ әбиҙәр, аҡ бабайҙар, һөлгө-
Бөтәһе лә шуға ишара.
Халҡым өсөн ғорурланам,

 Әгәр ҙә гербыңа баҡһаң,
Тәрән, ныҡлы тамырлы беҙ,

Ҡаҡшаталмаҫ һис кемең.

Быны беҙгә күрһәтә,
Йәм-йәшел ҡурай тажың.

Башын эймәгән Салауат-Уралыбыҙ батыры.
Гербтың тап уртаһында ул

Ерем  сиктәрен һаҡлай:
Бөтәһе лә  тынысмы?
Дәүләт йырың яңрай һинең хәҙер,
Милли байрамыңда ғына түгел,

Рәсәй кимәлендә, Европала,

Хатта бөтә донъя уға таң ҡала.

Мин ғорурмын һиндә тыуғаныма,

Саф һауаңды һыулап туймайым.

Рәхмәт һиңә ҡәҙерле, Республикам,

Бәхет тойоп һиндә йәшәйем.

